
GOUVENE CUOMO SIYEN PWOJE LWA KI PEMET KOMISYON LEKOL VIL UTICA AK BUFFALO POU EGZIJE
TIMOUN YO KI GEN LAJ 5 ANE ALE NAN LEKOL MATENEL

Gouvene Andrew M. Cuomo jodia te siyen de pwoje Iwa ki pemét Komisyon Lekol Vil Buffalo ak Utica
pou egzije timoun yo ki gen laj senkan ale nan lekol maténel; Iwa aktyel la pa egzije pou ale lekol
pazavan laj sizan. Obligasyon sa pa ta aplike a elév yo ki ale nan lekol prive oswa ki fé lekol lakay yo oswa
ki gen paran ki chwazi pou pa patisipe. Touléde Utica ak Buffalo antisipe enplemantasyon obligatwa
lekol matenel pou timoun ki gen laj senkan pou ane lekol kap vini an 2014-15.

“Edikasyon Bone kapab youn nan fakte ki pi enpotan nan devlopman alontém yon timoun — epi asire ke
tout timoun yo nan distri lekol vil Buffalo ak Utica ale nan lekol maténel se yon bon fason pou debloke
potansyel yo,”Gouvené Cuomo te deklare. “Aksyon sa yo konplemante efo administrasyon nou an pou
amelyore opotinite edikasyonél pou tout elev New York yo, e li fé eko politik similé nan lekol piblik yo
patikilyeman nan chak gwo vil nan eta. Mwen fye déske mwen te siyen lejislasyon sa an lwa e mwen
remesye moun yo ki te pwomote pwoje Iwa pou vizyon ak angajman yo sou kesyon sa a.”

Rechech akademik sijere ke edikasyon timoun bone kapab bay preparasyon enpotan pou reyisi lekol epi
redwi bezwen pou remedye nan ane apre yo. Lwa Eta New York jeneralman egzije ke elév yo ale lekol
apati laj sis ane jiska 16 ane. Toutfwa, distri lekol plizyé vil toupatou nan New York, enkli vil Syracuse,
New York ak Rochester, gen otorizasyon legal pou diminye laj obligatwa pou antre lekol ki se senkan.
Lwa sa a otorize Komisyon Lekol Vil Buffalo ak Komisyon Lekol Vil Utica pou adopte opsyon obligatwa
matenel nan laj senkan, nan opsyon lokal.

Senate Mark Grisanti, pwomote lejislasyon pou Buffalo, te deklare, “Rekoneét ke edikasyon debloke
opotinite pou jén nou yo enpotan, e mwen fyé paske elév nou yo nan Buffalo, ak egalman nan Utica, pral
jwenn avantaj sa a. Le elév yo komanse lekol nan yon laj ki pi piti, yo gen plis chans pou yo atenn pi wo
reyisit akademik epitou pou yo ale lekol de fason pi konsistan, touléde sa yo se endikaté enpotan yo ye
nan sikse elev la. Mwen remésye Gouvéneé Cuomo ansanm avek koleg mwen yo nan Buffalo ak Utica pou

Manm Asanble Crystal Peoples-Stokes, pwomote lejislasyon an pou Buffalo, te deklare, “Mwen aplodi
Gouvene Cuomo paske li te siyen lejislasyon sa a. Ranfose pati lwes New York kdmanse avek vire distri
lekol piblik Buffalo, e sa komanse avek prete plis atansyon a jen elév nou yo. Yo se avni nou e nou dwe
nouri yo nan yon laj byen bone.”

Senate Joseph A. Griffo, pwomote lejislasyon an pou Utica, te deklare, “Nouvo Iwa sa a louvri yon
opotinite pou premye elév nou yo nan Distri Lekol Vil Utica pou gen menm opotinite avek sa elév yo ki
nan vil Syracuse, Rochester ak New York ap pataje. Nou kontan paske Gouvéne a te kwe nan efo nou
pou bay jén timoun yo nan Utica pi bon komansman pou edikasyon fomel yo.”

Manm Asanble Anthony Brindisi, pwomote lejislasyon an pou Utica, te deklare, “Lwa sa a enpotan paske
kounye a tout timoun yo kapab benefisye nan bon jan kalite pwogram matenel Distri Lekol Utica. Elev yo
ki ale nan lekol matenét gen plis chans pou yo travay byen nan lekol epi diplome ale, e mwen kontan
paske pwogram sa pral enplemante nan lekol piblik Utica yo. Mwen remésye Gouvéené Cuomo paske li te
ede bay yon eksperyans edikasyoneél solid pou elév sa yo ki pral mennen nan pi bon rezilta pita.”

HHH

Wa p jwenn |6t nouvel nan sitwéb www.governor.ny.gov
Eta New York | Executive Chamber | press.office@exec.ny.gov | 518.474.8418

*hkkkkkhhkkhkhkkhkhkkhkhkhhkhkhhkhkhkhhhhkhhkkhkkk

WE WORK FOR THE PEOPLE

PERFORMANCE * INTEGRITY * PRIDE

Haitian Creole



